
	మ.	
స్ఫురదాతామ్రజటాకలాపములతోఁ బూర్ణేందుసౌందర్యసుం

దరవక్త్రంబులతో మహోగ్రఘనకోదండేషువిస్ఫారభా

సురపూర్వాపరభాగవైభవముతో సొంపారునీరూపముల్

నరనారాయణనామధేయములు వర్ణంబుల్ జగన్మంగళా.

	ఉ.	
భూతభవద్భవిష్యదురుభూతసమృద్ధుల నొప్పునీసమ

గ్రాతతదివ్యరూపముల నన్నిఁటి నిట్టిది నా నెఱుంగ సం

ప్రీతి నుతింప శక్తుఁడె విరించియుఁ గేవలభక్తియుక్తులన్

గాతరులన్ గృపాగరిమఁ గావుము మమ్మఖిలాండనాయకా.

	క.	
గోవింద కృష్ణ కేశవ శ్రీవల్లభ పద్మనాభ శ్రీకర సితరా

జీవాక్ష చక్రధర నీ, సేవకుల ననుగ్రహింపు శీతలదృష్టిన్.

	క.	
పరమవనమాలికాధర, గరుడధ్వజ శార్ఙ్గధన్వ కాంచనవర్ణాం

బరధర కౌస్తుభరత్నా, భరణ ప్రసన్నుఁడవు గమ్ము పాలింపు దయన్.

	క.	
వైకుంఠనాథ దయితక, థాకుంఠితకరణచతురధర్మావన దీ

నాకల్ప భవచ్చరణా, బ్జైకాయనతత్వ మాకు నభయ మొసఁగవే.

	ఆ.	
అమృత యభవ యలయ యక్షయ యవికార, యప్రతర్క్య యనఘ యజిత యచల

యప్రమేయ యమల యాద్య యనాద్యంత, యార్తమతుల మమ్ము నవధరింపు.

	వ.	
అని యనేకప్రకారంబులఁ బ్రస్తుతించుచు సభక్తికచిత్తులై యున్నయన్నాకౌకసులఁ

గరుణావలోకనంబునం గైకొని యాలోకేశ్వరుండు మీదెసఁ బ్రసన్నుండ నైతి

నెయ్యది యిష్టం బేమి కారణంబునం జనుదెంచితి రింతదైన్యం బేల వచ్చె మీయాపద

యపనయించెద నెఱింగించునది యనిన డెందంబులం గొందలంబులు డిందుపడ

బృందారకు లందఱు నందంద సాష్టాంగదండప్రణామంబు చేసి యిట్లని విన్న

వించిరి.

	గీ.	
దేవ దేవేశ దేవర దివ్యచిత్త, మునకు గమ్యంబు గానిది భువనకోటి

యెందునుం గల్గునే యైన యేము విన్న, పంబు చేయఁగ వినుఁ డభిప్రాయము మెయి.

	వ.	
చిత్తగింపుము దితిసూనుం డైనహిరణ్యకశిపునకు హిరణ్యగర్భుండు వరంబిచ్చి యధి

గుంజేసిన నయ్యసురాధముండు క్రోధమాత్సర్యంబులు దన్నుం జుట్టుకొనఁ బెరిఁగి

యదితిసంతతిం బరిభవించి త్రైలోక్యదుర్జయుం డైయున్నవాఁడు.

	గీ.	
బలియునింట బానిస నైనఁ బఱప వెఱచు, నొరులు నీయింటిదాసుల నోటలేక

మము నసుర భంజించుట మాకుఁ జెప్ప, సిగ్గు లయ్యెడు నిందు వచ్చియును దేవ.

	చ.	
అలఘుసరోషదృప్యదసురాధిపతీవ్రగదాహతిన్ గడున్

గలఁగినమస్తకంబు లివె కల్పితదానవతర్జనంబుల

న్వెలవెలఁబాఱు మోము లివె నిష్ఠురదైత్యనితాంతసేవమై

నలజడిఁబడ్డమోము లివె యయ్య కృపం బరిగించి కానవే.

		 ఈ పేజీలో చివరి మార్పు 26 మే 2021న 09:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







